
				এই পাতাটির মুদ্রণ সংশোধন করা প্রয়োজন। 
Գ (չ
ছিল না, তোমার বম্ম ছিল খোলা। সেই আশ্চৰ্য্য রূপ দেখেছিলুম বলেই ত আজ মনে হচ্চে তুমি যদি এই পৌষের সকালে রঞ্জনের সঙ্গে ধান কাটতে যাও, ঢেউ-খেলানো ক্ষেতের মাঝে প্রকাণ্ড শরীরটা সবুজ সাগরের তলা থেকে শাদা পাহাড়ের মত জেগে ওঠে তাহলে সে কি অপূৰ্ব্ব হয় ! তুমি আমাকে কবে আবার দেখা দেবে ?
নেপথ্যে যখন সময় পাব ; অপরিমিত সময় ।
নন্দিনী আজ তবে যাই ।
নেপথ্যে
আচ্ছা যেয়ো । কিন্তু এই জানলার বাইরে হাত বাড়িয়ে দিচ্চি তোমার হাতখানি একবার এর উপরে রাখ ।
নন্দিনী না, তোমার সব বাদ দিয়ে শুধু একখানা হাত বেরিয়ে এলে আমার ভয়
করে । 喃
WS)
নেপথ্যে যেতে দিয়েও ফিরে পাবার শক্তি যদি থাকত তবে শেষ বসন্ত যেমন অনায়াসে তার ফুলকে বিদায় দেয় তেমনি করেই দিতুম ।
নন্দিনী আমাকে না যেতে দেবে ত আমার রঞ্জনকে আসতে দিচ্চ না কেন ?
নেপথ্যে তাকে আনতে বলে দিয়েচি কিন্তু ইচ্ছে ছিল না।
নন্দিনী কেন ছিল না ?
নেপথ্যে আমি যে কিছুতেই কারো কাছে হার সইতে পারিনে ।
নন্দিনী এইজন্যেই তোমাকে সকলে উৎপাত বলে । আমি তাই নিয়ে কত ঝগড়া করেচি– কিন্তু—
নেপথ্যে আমার হয়েও ঝগড়া করেচ ? কেন ?
নন্দিনী সেই প্রথম যেদিন তোমাকে দেখেছিলুম সেদিন ত এই জালের জানলার বাইরে আমাকে দাঁড় করিয়ে রাখনি। তোমার চোখে সেদিন ভীষণ চষমাটা ছিল না, ঐ বৰ্ম্ম ছিল খোলা। সেই আশ্চৰ্য্য রূপ দেখেছিলুম বলেই ত আজ এত ইচ্ছে করচে, ঢেউ খেলানো ক্ষেতের মাঝে প্রকাণ্ড শরীরটা সবুজ সাগরের তলা থেকে শাদা পাহাড়ের মত জেগে উঠুক— সবাই তোমাকে আপনাদের কাজে একবার কাছে দেখে নিক। সেই প্রথম দিনের মত কবে তুমি আমাকে

